КОМИ РЕСПУБЛИКАСА ВЕСЬКӦДЛАН КОТЫРЛÖН ШУÖМ
Коми Республикаын мирӧвӧй ёрдысьяслы уджсикасӧ найӧс выльысь велӧдӧмкӧд да налысь квалификация кыпӧдӧмкӧд йитчӧм рӧскод  (локтӧм-мунӧмысь, олӧмысь, суточнӧйяс) вештӧм вылӧ компенсационнӧй мынтӧмъяс юкӧнын «Коми Республикаын мирӧвӧй ёрдысьяс йылысь» Коми Республикаса Оланпаслӧн 15 статьяса 2¹ юкӧн збыльмӧдӧм кузя мераяс йылысь
«Коми  Республикаын мирӧвӧй ёрдысьяс йылысь» Коми Республикаса Оланпаслӧн 15 статьяса 2¹ юкӧн збыльмӧдӧм могысь да Коми Республикаын мирӧвӧй ёрдысьяслы (водзӧ - мирӧвӧй ёрдысьяс) уджсикасӧ вылысь велӧдӧм да квалификация кыпӧдӧм вылӧ условиеяс лӧсьӧдӧм могысь Коми Республикаса Веськӧдлан котыр шуис:

1. Урчитны Мирӧвӧй ёрдысьяслысь удж могмӧдӧм кузя Коми Республикаса веськӧдланін Коми Республикаса олӧмӧ пӧртысь власьт органӧн, коді сетӧ Коми Республикаса  республиканскӧй сьӧмкуд тшӧт весьтӧ мирӧвӧй ёрдысьяслы уджсикасӧ найӧс выльысь велӧдӧмкӧд да налысь квалификация кыпӧдӧмкӧд йитчӧм рӧскод  (локтӧм-мунӧмысь, олӧмысь, суточнӧйяс) вештӧм вылӧ компенсационнӧй мынтӧмъяс (водзӧ – компенсационнӧй мынтӧмъяс).
 2. Вынсьӧдны  мирӧвӧй ёрдысьяслы уджсикасӧ найӧс выльысь велӧдӧмкӧд да налысь квалификация кыпӧдӧмкӧд йитчӧм рӧскод  (локтӧм-мунӧмысь, олӧмысь, суточнӧйяс) вештӧм вылӧ компенсационнӧй мынтӧмъяс сетан пӧрадок да ыджда содтӧдын индӧм серти.

3. Компенсационнӧй мынтӧмъяскӧд йитчӧм рӧскод сьӧмӧн могмӧдсьӧ сьӧм тшӧт весьтӧ, мый артыштӧма Коми Республикаса республиканскӧй сьӧмкудйын сьӧмкуд ассигнованиеяс мында, мый индӧма мирӧвӧй ёрдысьяслысь удж материально-техническӧя могмӧдӧм вылӧ.

4. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм бӧрын.
Коми Республикаса Юралысь                                                                 В.Гайзер
 Сыктывкар

2013 вося ода-кора тӧлысь 8 лун

144 №

ВЫНСЬӦДӦМА

Коми Республикаса Веськӧдлан котырлӧн

2013 во ода-кора тӧлысь 8 лунся 144 №-а шуӧмӧн

(содтӧд)

Мирӧвӧй ёрдысьяслы уджсикасӧ найӧс выльысь велӧдӧмкӧд да налысь квалификация кыпӧдӧмкӧд йитчӧм рӧскод  (локтӧм-мунӧмысь, олӧмысь, суточнӧйяс) вештӧм вылӧ компенсационнӧй мынтӧмъяс сетан 
ПӦРАДОК ДА ЫДЖДА

1.  Коми Республикаын мирӧвӧй ёрдысьяслы (водзӧ – мирӧвӧй ёрдысьяс) уджсикасӧ найӧс выльысь велӧдӧмкӧд да налысь квалификация кыпӧдӧмкӧд йитчӧм рӧскод  (локтӧм-мунӧмысь, олӧмысь, суточнӧйяс) вештӧм вылӧ компенсационнӧй мынтӧмъяс (водзӧ – компенсационнӧй мынтӧмъяс) сетан тайӧ пӧрадоксӧ да ыдждасӧ лӧсьӧдӧма «Коми  Республикаын мирӧвӧй ёрдысьяс йылысь» Коми Республикаса Оланпаслӧн 15 статьяса 2¹ юкӧн збыльмӧдӧм могысь.
2. Тайӧ Пӧрадок да ыджда серти компенсационнӧй мынтӧмъяс мирӧвӧй ёрдысьяслы сетсьӧны уджсикасӧ наӧн выльысь велӧдчӧм да квалификация кыпӧдӧм бӧрын.

3. Мирӧвӧй ёрдысьяслы сетсьӧ та мында компенсационнӧй мынтӧм:

а) пыр оланінысь бокын олӧмкӧд йитчӧм содтӧд рӧскод вештӧм (водзӧ – суточнӧйяс):

300 шайт – Коми Республика сайын уджсикасӧ выльысь велӧдӧм да квалификация кыпӧдӧм быд лунысь;

100 шайт - Коми Республика мутасын уджсикасӧ выльысь велӧдӧм да квалификация кыпӧдӧм  быд лунысь;

б) уджсикасӧ вылысь велӧдан да квалификация кыпӧдан местаӧдз да бӧр – мирӧвӧй ёрдысьлысь уджмогъяс збыльмӧдан пыр местаӧдз воӧдчӧм кузя рӧскод вештӧм (тшӧтш ветлан-мунан документъяс оформитӧм кузя, вольпась-юрлӧс  поездъясын сетӧм кузя услугаясысь мынтысьӧм) татшӧм нормаяс серти:

сынӧд транспортӧн – экономическӧй класс тариф кузя;

кӧрт туй транспортӧн – медбур комфорта вагонъясын, мый пыртӧма экономическӧй класса вагонъясӧ, “К” категорияа нёль местаа купеясӧн либӧ “С” категорияа вагонын пукалӧм вылӧ местаясӧн;

карса, карбердса да меставывса ӧтувъя вӧдитчан транспортӧн (такси кындзи), а сідзжӧ экономическӧй класса аэроэкспрессӧн, уджсикасӧ выльысь велӧдан да квалификация кыпӧдан пунктын оланінӧдз метроӧн – ӧтчыдысь сэтчӧ да (либӧ) бӧр станциясянь (ӧдз), аэропортсянь (ӧдз).
 Ветлан-мунан документъяс воштӧм дырйи рӧскод вештӧны лӧсялана транспорт организацияӧн сетӧм ветлан-мунан документъяс вылӧ подуласьӧмӧн.

Мирӧвӧй ёрдысьлы вештӧны станцияӧдз, аэропортӧдз ветлӧм кузя рӧскод, кор эмӧсь документъяс (билетъяс), кутшӧмъяс эскӧдӧны сійӧ рӧскодсӧ;

в) збыль рӧскод серти олан жыр бронируйтӧм да кӧртымалӧм кузя рӧскод вештӧм, но ӧти жыръя (ӧти местаа) номерлӧн донысь абу унджык.

Кор эскӧдысь документъясыс абуӧсь, сэки олан жыр кӧртымалӧм кузя рӧскодсӧ вештӧны уджсикасӧ выльысь велӧдан да квалификация кыпӧдан быд лунысь суточнӧй нормалӧн 30 прӧчент мында, мый урчитӧма тайӧ шуӧмӧн.

4. Компенсационнӧй мынтӧмъяс сетсьӧны Мирӧвӧй ёрдысьяслысь удж котыртӧм кузя Коми Республикаса веськӧдланінӧ (водзӧ – Коми Республикаса веськӧдланін) мирӧвӧй ёрдысьясӧн уджсикасӧ выльысь велӧдчӧм да квалификация кыпӧдӧм бӧрын удж вылӧ петан лунсянь 3 уджалан лунӧн татшӧм документъяс сетӧмӧн:

а) компенсационнӧй мынтӧмъяс йылысь Коми Республикаса веськӧдланінлӧн начальниклӧн ним вылӧ шыӧдчӧм;

б) уджсикасӧ выльысь велӧдӧм да квалификация кыпӧдӧм вылӧ мӧдӧдӧм йылысь инӧда актлысь (тшӧктӧдлысь) копия;

в) уджсикасӧ выльысь велӧдӧмкӧд либӧ квалификация кыпӧдӧмкӧд йитчӧм  видзӧм сьӧм йылысь авансӧвӧй отчёт урчитӧм форма серти;

г) уджсикасӧ выльысь велӧдан да квалификация кыпӧдан кад эскӧдысь командировочнӧй эскӧданпаслысь копия (воӧдчан пунктӧ локтан кадпас да сэтысь воан кадпас);

д) олан жыр кӧртымалӧм йылысь, ветлӧм-мунӧм кузя збыль рӧскод йылысь документъяс (тшӧтш ветлан-мунан документъяс оформитӧм кузя, вольпась-юрлӧс  поездъясын сетӧм кузя услугаясысь мынтысьӧм).

5. Мирӧвӧй ёрдысьлы компенсациясӧ мынтӧ Коми Республикаса веськӧдланін тайӧ Пӧрадоклӧн 4 пунктын индӧм лӧсялана документъяс, кутшӧмъяс эскӧдӧны вӧчӧм рӧскодсӧ, сетан лунсянь 15 уджалан лунӧн.
Вуджӧдӧма Христофорова Л.П.,  4 837 пас 
